  Лекция 3                                 
            Фотографияның газет бетіндегі орны мен  рөлі
    Бүгінгі күні фотоиллюстрациялар көркемдік құндылығымен , газет бетінің ажырамастай  бір бөлігіне айналды. Олар қосымша ақпараттарды алып жүрумен қатар, мақалада жазылған оқиғаға көңіл-күй, жағдай жасайды, мақалаға назар аудартады, текстерді бөліп тұрады, кас-кағым сәтті тоқтатып, оны зерделеп қарауына мүмкіндік береді. 
Газет бетіндегі  жақсы суреттер кейбір жағыдайларда жазылған материалданда көлемірек орын алуы мүмкін. 
Суреттерді  орналастырғанда тепе-теңдікті, пропорцияларды, түстердің қанықтығы секілді т.б  дизайн заңдылықтарын сақтау қажет. 
Газет бетінің  бүктелетін жерінде  адам портретінің беті түспеуі керек. 
Ал бірнеше фотосуреттердің топтамасын орналастырғанда, мәселен фоторепортаж, фотоочеркті, әлбетте ішіндегі маңызды, негізгі деген суретті үлкейтіп көрсету қажет.  
Фотосуретті тақырыптың үстіне не астына шығарған дұрыс. 
 Суреттегі  фондарды алып тастап, негізгі, қажетті детальдарды шығару . 
Бір суретті екінші суретпен қаттастырып, немесе қиғаштап әртүрлі бұрыштарда беру.
Тақырып не текстерді фотографияның бетіне шығару. 
Бұл амалдар көбінше фотомонтаж не коллаж жасағанда көп кездеседі. 
Ал фотосуреттегі негізгі бөлшекке назар аударту үшін, қажет емес бос ауа кеңістіктерді кесіп алып тастаңыз.  Мүмкін біреудің қолын немесе аяғын кесуге де баруға болады.  
Суреттер горизонтальды не тікбұрышты болғаны дұрыс, ал төртбұрышты квадрат суреттерден мүмкіндігінше қашу керек . 
Сапалы әрі қозғалыстағы суреттер газетке құнды дүние саналады. Себебі қатып қалған немесе қозғалыссыз суреттер, оқырманды жалықтырады. Көз тартатын суреттер негізінен таңдалып 1- ші бетке орналасады.
Фотокомпозицияда барлық суреттер бір –бірімен байланысты болуы керек. Портреттер немесе адамдардың қозғалысы, жүздері, беттің ішкі жағына,яғни мақалаға, бағытталуы қажет. 
Сонымен қатар фотосуреттерге түсініктеме берілуі қажет. Мысалы кім туралы, не болып жатыр, қашан, қай жерде т.б. Және кім түсірген. 
Оқырман мақала мен фотосуреттің  анықтамасын ажырата білуі үшін, басқа шрифтпен беріледі. Мысалы курсивпен. 
Көп адам орналасқан фотосуреттерде көбінесе түсініктеме,анықтама қысқартылып беріледі. 
Кейбір суреттерге әсер беру , не назар аударту үшін, суреттің айналасына контур сызықша қоюға болады. 
Ал тамаша суреттер түсініктемені де қажет етпейтін кезеңдер болады. Себебі олар беттегі әлсіз мақалаларды жандандырып жібереді. Ондай суреттер 1-ші  бетке үлкен көлемде беріліп,  сілтеме көрсету арқылы келесі беттегі материалда сол суретті қайталап тек  кішірейтіп қолдануға да болады.
Сонымен әрбір суреттің орнын дұрыс таңдап, дизайн заңдылықтарын сақтай отырып сәтті көркемдеген бет оқырманның ойынан шығары сөзсіз.
